
				এই পাতাটির মুদ্রণ সংশোধন করা প্রয়োজন। 
জরৎকারু s
মুনির পরিণয় হইলে, আস্তিক নামে ইহার একটী পুত্র হয়। স্বামী তপস্যার্থ গমন করিলে, ইনি ভ্রাতৃগৃহে অবস্থান করিতে লাগিলেন । মহারাজ জনমেজয় সপযজ্ঞ আরম্ভ করিলে, বাসুকির অনুরোধে, ইনি পুত্ৰ আস্তিককে হস্তিনাপুরে যজ্ঞ নিবারণার্থ প্রেরণ করেন। (মহা)
জরাসন্ধ—মগধের বিখ্যাত নরপতি ।
ইনি রাজা বৃহদ্রথের পুত্র ছিলেন । কথিত আছে যে বৃহদ্রথের দুই স্ত্রীর গর্ভে দুই অংশে ইহার জন্ম হয়। পরে জরানামে রাক্ষসী সেই দুই খণ্ড সংলগ্ন করিলে ইনি জীবিত হন । সেই রাক্ষসীর নামানুসারে ইহঁার নাম জরাসন্ধ রক্ষিত হয়। রাক্ষসী প্রকাশ করে যে দুই খণ্ডে পুনর্বিভক্ত না হইলে বালকের মৃত্যু হুইবে না ।
বৃহদ্রথের পর জরাসন্ধ মগধের রাজা হইলেন। ইনি ক্রমে এক জন প্রবল পরাক্রান্ত ভূপতি হইয়া উঠেন। ইহঁর বিংশ অক্ষৌহিণী সেনা ছিল এবং অনেক রাজ্য ইনি জয় করিয়াছিলেন। চিত্রাঙ্গদ রাজ কন্যার স্বয়ম্বরে কর্ণের সহিত যুদ্ধে পরাস্ত হুইয়াছিলেন । কর্ণের বীরত্বে সন্তুষ্ট হইয় তাহাকে মালিনী নামী নগরী প্রদান করেন । , জরাসন্ধের কন্যা অস্তি ও প্রাপ্তির সহিত কংসের পরিণয় হয়। . কৃষ্ণ।
৯৩ ]
জলন্ধর—অস্বরবিশেষ ।
জলন্ধর
কর্তৃক কংস ধ্বংস হইলে, ইনি কৃষ্ণ-প্রমুখ যাদবদিগের বিনাশের জন্য মথুরা অষ্টাদশ বার অবরোধ করেন। কিন্তু প্রত্যেক বারেই কৃষ্ণের বীরত্বে ইনি পরাজিত হইয়াছিলেন।অবশেষে যাদবদিগের বিরুদ্ধে কালযবনের সাহায্য লইতে বাধ্য হন। ভীষ্মকরাজ কন্যা রুক্সিণীর সহিত শিশুপালের বিবাহ দিতে চেষ্টিত হইয়া ইনি বিফল মনোরথ হুইয়াছিলেন ।
জরাসন্ধ রুদ্রদেবের উদ্দেশে যজ্ঞের অনুষ্ঠান করেন। সেই যজ্ঞে নৃপতিদিগকে বলি দিবার জন্য চেষ্টিত হন। এই নিমিত্ত ইনি ভূপতিদিগকে যুদ্ধে পরাস্ত করিয়া স্বপুরে আনয়ন পূৰ্ব্বক বন্দী করিয়া রাখেন । এই সকল রাজাদিগকে মুক্ত করিবার জন্য, কৃষ্ণ ভীম ও অৰ্জ্জুনের সহিত ইহার পুরীতে গমন করেন । অনুরুদ্ধ হইয়াও রাজাদিগকে মুক্ত না করিয়া জরাসন্ধ যুদ্ধার্থ প্রস্তুত হইয়া ভীমের হস্তে নিপতিত হন । ভীম ইহঁাকে দুই খণ্ডে বিভক্ত করিয়া নাশ করেন। ইহার পুত্র সহদেব মগধের রাজা হইলেন। (মহা) ।
কথিত
আছে যে রুদ্র তেজে সমুদ্রে ইহার জন্ম হয়। ব্ৰহ্মা ইয়াকে মহাদেব

